
1. ᐊᑐᐊᒐᖅ 

 

ᐃᓚᖓ 23 (j) ᑖᑯᓐᓇᙵᑦ ᓄᓇᕗᑦ ᐊᖏᕈᑎ ᒪᓕᒐᓕᐅᕐᕕᒻᒥᑦ ᐱᔪᓐᓇᐅᑎᖃᖅᑎᑦᑎᔪᖅ 

ᒪᓕᒐᓕᐅᖅᑕᐅᔪᓐᓇᖁᓪᓗᒍ ᑖᒃᓯᔭᖃᑦᑕᕆᐊᓕᓐᓂᑦ ᓄᓇᕗᒻᒥᑦ 

ᑮᓇᐅᔭᖅᑖᖅᐸᓪᓕᐊᖃᑦᑕᕈᓐᓇᖁᓪᓗᒍ ᓄᓇᕗᑦ, ᓄᓇᓕᓐᓂ ᒐᕙᒪᒃᑯᖏᓐᓄᑦ ᓄᓇᓖᑦ 

ᐱᓪᓗᒋᑦ. 

 

 

2. ᑐᑭᒧᐊᖅᑎᑦᑎᒍᑎ 

 

ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᐊᖏᖅᑕᐅᓯᒪᓗᑎᑦ ᒥᓂᔅᑕᐃᑦ ᑲᑎᒪᔨᖏᓐᓄᑦ ᐊᒻᒪ 

ᐊᑐᓕᖁᔭᐅᔪᓂᑦ ᑖᒃᑯᓇᙵᑦ ᑭᓇᐅᔭᓕᕆᓂᕐᒧᑦ ᐊᐅᓚᑦᑎᔩᑦ ᑲᑎᒪᔨᖏᑦ, ᑐᓂᓯᓂᐊᖅᑐᑦ 

ᒪᓕᒐᓕᐅᕐᕕᒻᒧᑦ ᓴᖅᑭᑕᐅᓗᑎᑦ ᑖᒃᓯᔭᐅᑎᔅᓴᓄᑦ ᓄᑖᓄᑦ ᐅᕙᓗ ᒪᓕᒐᖅᑎᒍᑦ 

ᖁᔭᓈᖅᓯᓂᕐᒧᑦ ᑖᒃᓯᔭᐅᕙᒌᖅᑐᓄᑦ. ᑖᒃᓰᔭᕈᑏᑦ ᒪᓐᓇ ᐋᖅᑭᑦᑕᐅᓯᒪᔪᖅ 

ᐊᓯᔾᔨᖅᑕᐅᔪᓐᓇᖅᑐᑦ ᐱᖁᔭᖅᑎᒍᓪᓘᓐᓃᑦ, ᐅᕙᓗ ᐱᔪᓐᓇᖅᑎᑕᐅᑉᐸᑦ, ᒪᓕᒐᑦᑎᒍᑦ. 

 

ᑖᓐᓇ ᑐᑭᒧᐊᖅᑎᑦᑎᒍᑕᐅᔪᖅ ᑕᒪᐃᓐᓄᑦ ᑐᕌᖓᔪᖅ ᒐᕙᒪᒃᑯᑦ ᐱᓕᕆᕝᕕᓕᒫᖏᓐᓄᑦ ᐊᒻᒪ 

ᑎᒥᙳᖅᑎᑕᐅᓯᒪᔪᓄᑦ ᐱᓕᕆᕝᕕᓐᓄᑦ. 

 

 

3. ᒪᓕᒋᐊᓖᑦ  

 

3.1. ᑐᐱᖅᓲᑕᐅᔪᑦ ᒪᓕᒐᓕᐅᕐᕕᒻᒧᑦ ᑖᒃᓰᔭᕈᑏᑦ ᐱᓪᓗᒋᑦ ᐃᓗᓕᖏᑦ 

ᓇᓗᓇᐃᖅᑐᓯᒪᑦᑎᐊᕆᐊᓖᑦ ᐊᒻᒪ ᑐᑭᓯᓇᖅᓯᓯᒪᑦᑎᐊᕐᓗᑎᑦ ᖃᓄᐃᑦᑐᒥᑦ 

ᐱᔾᔪᑎᖃᕐᒪᖔᖅ ᑖᒃᓯ, ᐊᒻᒪ ᑭᓱ ᑖᒃᓰᔭᖅᑕᐅᖏᒍᓐᓇᕐᒪᖔᑕ, ᖃᑦᑎᐅᔪᓐᓇᕐᒪᖔᖅ, 

ᐊᒻᒪ ᑖᒃᓯᔭᕆᐊᖃᖅᑎᓪᓗᒋᑦ ᐲᔭᐃᓯᒪᙱᑦᑐᑦ ᐊᒻᒪ ᐊᑐᕆᐊᓖᑦ ᐱᔭᕆᐊᓕᖏᑦ. 

3.2. ᒥᓂᔅᑕᐅᑉ ᑐᒡᓕᐊ ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓᓐᓂᑦ ᐱᓕᕆᔾᔪᓰᑦ 

ᐊᑐᖅᑕᐅᔭᕆᐊᓕᖏᑦ ᐃᓂᓪᓚᖅᓯᒪᑎᑦᑎᐊᕐᓗᓂᒋᑦ ᑖᒃᓯᔭᐅᕈᑕᐅᔪᑦ ᐊᒻᒪ 

ᐊᑭᓕᒃᓴᖅᑖᕆᔭᐅᔪᑦ ᑖᒃᓯᔭᖅᓯᒪᓐᓂᖏᑦᑐᓄᑦ ᑲᑎᖅᓱᖅᑕᐅᓂᔅᓴᖏᓐᓄᑦ ᒐᕙᒪᒃᑯᓐᓄᑦ 

ᐱᔭᐅᔭᕆᐊᓖᑦ ᐋᖅᑭᑦᑎᐊᖅᓯᒪᓗᓂ ᐊᒻᒪ ᐊᑑᑎᖃᑦᑎᐊᖅᑐᕐᓗᓂᓗ. 

 

3.3. ᐅᑯᐊ ᐱᖁᔭᑦ ᑖᒃᓰᔭᕈᑎᓄᑦ ᒫᓐᓇ ᐊᑐᖅᑕᐅᖃᑦᑕᖅᑐᑦ ᒐᕙᒪᒃᑯᓐᓄᑦ: 

 

 

a) ᑖᒃᓰᔭᕈᑎᖏᓐᓄᑦ ᐱᖁᔭᖅ; 
b) ᐱᖁᑏᑦ ᐊᑭᖏᑦ ᖃᐅᔨᓴᖅᑕᐅᓂᖏᓐᓄᑦ ᐊᒻᒪ ᑖᒃᓯᔭᐅᑎᓄᑦ ᐱᖁᔭᖅ; 
c) ᑕᕝᕚᑭᑦ ᑖᒃᓰᔭᕈᑎᖏᓐᓄᑦ ᐱᖁᔭᖅ; 

d) ᐃᖅᑲᓇᐃᔭᕐᑎᓄᑦ ᑮᓇᐅᔾᔭᒃᓵᑦ ᑕᒃᓰᔭᕈᑎᖏᑦ; 
e) ᐅᖅᓱᐊᓗᓕᕆᓂᕐᒧᑦ ᑖᒃᓰᔭᕈᑎᓄᑦ ᐱᖁᔭᖅ; 
f) ᓇᓪᓕᐅᒃᑯᒫᓄᑦ ᐱᖁᔭᖅ (ᓄᓇᕗᑦ). 
 

ᑖᒃᑯᐊ ᐱᖁᔭᑦ ᐊᑐᓕᖅᑎᑕᐅᓂᖏᓐᓄᑦ ᐱᓕᕆᐊᖑᔪᑦ ᑮᓇᐅᔭᓕᕆᔨᒃᑯᑦ 

ᐱᓕᕆᕝᕕᖓᑎᒍᑦ. 

 

3.4. ᓄᓇᕗᑦ ᑲᑐᔾᔨᖃᑕᐅᔪᖅ ᐱᖁᔭᕐᒥᑦ ᑖᔅᓱᒥᖓ ᓱᕐᕋᓇᖅᑐᓄᑦ ᐱᖁᔭᖅ ᐊᒻᒪ 
ᑖᒃᓯᔭᕈᑏᑦ ᐃᓯᖅᐸᓪᓕᐊᔪᑦ ᒐᕙᒪᒃᑯᑦ ᐱᔾᔪᔾᔭᐅᓪᓗᑎᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ. 

ᑖᒃᓰᔭᕈᑎ ᑖᒃᑯᐊ ᐊᑭᓕᐅᑕᐅᓪᓗᑎᑦ ᓇᒃᓯᐅᔾᔭᐅᖃᑦᑕᖅᑐᑦ ᒐᕙᒪᒃᑯᓐᓄᑦ. 

 

3.5. ᑲᓇᑕᐅᑉ ᒐᕙᒪᒃᑯᖏᑦ ᑖᒃᓰᔭᕈᑎᓂᑦ ᐊᑭᓕᐅᑕᐅᔪᓂᑦ ᓄᐊᑦᑎᖃᑦᑕᖅᑐᑦ 

ᓄᓇᕗᒻᒦᖔᖅᑐᓂᑦ ᐱᖃᑦᑕᖅᑐᑦ ᒪᓕᓪᓗᒍ ᓯᓚᕐᔪᐊᑉ ᐅᔅᓯᒃᓯᕙᓪᓕᐊᔾᔪᑎᖏᑦ 
ᓱᕈᕐᓇᖅᑑᓂᖏᓐᓄᑦ ᐊᑭᖏᓐᓄᑦ ᐱᖁᔭᖅ. ᑖᒃᓰᔭᕈᑎ ᑖᒃᑯᐊ ᐊᑭᓕᐅᑕᐅᓪᓗᑎᑦ 

ᓇᒃᓯᐅᔾᔭᐅᖃᑦᑕᖅᑐᑦ ᒐᕙᒪᒃᑯᓐᓄᑦ. 

 

3.6. ᑖᒃᓰᔭᕈᑎᓕᕆᓂᕐᒧᑦ ᖃᓄᑐᐃᓐᓇᖅ ᐱᖁᔭᕐᒥᑦ ᐊᖏᖅᑕᐅᑉᐸᑦ ᒪᓕᒐᓕᐅᕐᕕᒻᒥᑦ 

ᑲᒪᒋᔭᐅᒐᔭᖅᑐᖅ ᐊᑐᓕᖅᑎᑦᑕᐅᓂᖓᓄᑦ ᐱᓕᕆᐊᖑᓂᖓ ᑮᓇᐅᔭᓕᕆᔨᒃᑯᑦ 

ᐱᓕᕆᕝᕕᖓᑎᒍᑦ. 

 

3.7. ᐱᔪᓐᓇᖅᑎᑕᐅᔪᑦ ᐱᖁᔭᖅᑎᒍᑦ, ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓ ᑐᑭᓯᓯᒪᔾᔪᑎᔅᓴᓄᑦ 

ᑲᑐᔾᔨᖃᑎᖃᕐᓂᕐᒥᑦ ᐊᖏᖃᑎᒌᒍᑎᑖᕈᓐᓇᖅᑐᑦ ᑲᓇᑕᐅᑉ ᒐᕙᒪᒃfᖏᑕ ᑖᒃᓰᔭᕐᕕᖓᓗ 

ᐊᒻᒪ ᑲᓇᑕᒥ ᒐᕙᒪᖏᑦ ᐊᕕᑦᑐᖅᓯᒪᔪᓂᑦ ᓇᓪᓕᐊᓐᓂᑐᐃᓐᓇᖅ ᑖᒃᑯᐊ 

ᐊᑐᓕᖅᑎᑕᐅᓂᖏᑦ ᒪᓕᒐᐃᑦ ᐱᔾᔪᑎᖃᖅᑐᑦ ᑖᒃᓰᔭᕐᓂᕐᒥᑦ. 

 


